


PRIJEDLOG

Na osnovu člana 15. Poslovnika Skupštine Zeničko-dobojskog kantona – Novi Prečišćeni
tekst («Službene novine Zeničko-dobojskog kantona», broj: 7/12, 12/13 i 10/18), Skupština
Zeničko-dobojskog kantona, na __ sjednici održanoj ____ 2018. godine, d o n i j e l a j e:

O D L U K U
o izmjenama Odluke o obrazovanju Kolegija Skupštine

Član 1.
(Izmjena sastava Kolegija)

U Odluci o obrazovanju Kolegija Skupštine („Službene novine Zeničko-dobojskog
kantona“, broj: 7/14 i 4/17) u članu 1. tačka 6., 9. i 12. se brišu.

Dosadašnje tačke  7., 8., 10. i 11. postaju tačke  6.,7., 8. i 9.

Član 2.
(Stupanje na snagu i objavljivanje)

Odluka stupa na snagu danom donošenja i objavit će se u «Službenim novinama
Zeničko-dobojskog kantona».

PREDSJEDAVAJUĆI

Jasmin Duvnjak

Broj: 01-________/18
Datum, ____2018. godine

Z e n i c a

OBRAZLOŽENJE

I-PRAVNI OSNOV
Pravni osnov za donošenje Odluke sadržan je u članu 15. Poslovnika Skupštine Zeničko-

dobojskog kantona, kojim je propisano da s ciljem unapređenja efikasnosti i usklađivanja
rada, Skupština uspostavlja Kolegij Skupštine kojeg čine predsjedavajući i zamjenici
predsjedavajućeg Skupštine, predsjednici klubova poslanika zastupljenih u Skupštini, i
predsjednici klubova naroda.

II-RAZLOZI ZA DONOŠENJE
Kolegij 7. saziva Skupštine Zeničko-dobojskog kantona obrazovan je Odlukom o

obrazovanju Kolegija Skupštine, donesenom na drugom nastavku 1. Konstituirajuće sjednice
7. saziva Skupštine Zeničko-dobojskog kantona, održanom dana 24.12.2014. godine, koja je
objavljena u „Službenim novinama Zeničko-dobojskog kantona“, broj:  7/14, koja je jednom
izmjenjena  Odlukom o izmjeni Odluke o obrazovanju Kolegija Skupštine, koja je objavljena
u „Službenim novinama Zeničko-dobojskog kantona“, broj:  4/17.

Razlozi za donošenje nove Odluke o izmjeni Odluke o obrazovanju Kolegija Skupštine su
sljedeći:

I) Brisanje tačke 6. u članu 1. Odluke
Dopisom Kantonalnog odbora A-SDA, Stranke demokratske aktivnosti, koji je

zaprimljen u Stručnoj službi Skupštine Kantona putem e-maila, dana 15.12.2017. godine,
je navedeno da je na mjesto predsjednika Kluba poslanika A-SDA umjesto dosadašnjeg
predsjednika Amira Ganića imenovana poslanica Amra Jupić. Poslanik Amir Ganić se u
zastupničkom pitanju koje je postavio na 50. sjednici Skupštine Zeničko-dobojskog
kantona održanoj dana 29.11.2017. godine izjasnio kao nezavisni poslanik u Skupštini
Kantona, a na 51. sjednici Skupštine održanoj dana 18.12.2017. godine  u podnesenoj
poslaničkoj inicijativi se izjasnio kao samostalni posalnik u Skupštini ZDK, iz čega se
može zaključiti da više nije član političke stranke A-SDA.

Imajući u vidu odredbu člana 1.9. Izbornog Zakona Bosne i Hercegovine, („Službeni
list BiH“, broj: 23/01, 7/02, 9/02, 20/02, 25/02, 4/04, 20/04, 25/05, 52/05, 65/05, 77/05,
11/06, 24/06, 32/07, 33/08, 37/08, 32/10, 18/13, 7/14 i 31/16), koja glasi:

(1) Mandat pripada izabranom nosiocu mandata, a ne političkoj stranci, koaliciji ili listi
nezavisnih kandidata, koja ga je predložila na kandidatskoj listi. Mandat ne može
prestati, osim u zakonom predviđenim slučajevima.

(2) Ukoliko izabrani nosilac mandata, u toku trajanja mandata, istupi iz političke stranke,
koalicije ili liste nezavisnih kandidata, koja je učestvovala na izborima i na čijoj je listi
bio izabrani nosilac mandata, postaje samostalni vijećnik/odbornik, odnosno
poslanik/zastupnik,
može se konstatovati da imenovani poslanik  u budućem djelovanju u Skupštini Kantona

može djelovati samo kao samostalni poslanik.
Klub poslanika neke političke stranke u Skupštini Kantona mogu činiti samo oni

poslanici koji su na općim izborima 2014. godine bili na listi te političke stranke za Skupštinu
ZDK i kao takvi dobili mandate poslanika u Skupštini ZDK, te samo jedan od njih može biti
predsjednik Kluba te političke stranke, a nikako neki poslanik Skupštine koji je na općim
izborima 2014. godine bio na listi neke druge političke stranke za Skupštinu ZDK i kao takav
dobio mandat poslanika u Skupštini ZDK, te je bio član Kluba poslanika te druge političke
stranke, bez obzira što je u međuvremenu napustio tu političku stranke, te se učlanio u neku
drugu političku stranku koja ima svoj Klub poslanika u Skupštini Kantona.

II) Brisanje tačke 9. u članu 1. Odluke
Dopisom DF-Demokratske fronte  broj: GS-608/18 od 11.07.2018. godine Skupština

Zeničko-dobojskog kantona je obaviještena da su poslanici DF-a Midhat Delić, koji je
predsjednik Kluba DF u Skupštini Zeničko-dobojskog kantona i član Kolegija Skupštine  i
poslanik Samir Lemeš, podnijeli zahtjeve za iščlanjenje iz članstva u Demokratskoj fronti, i
da nadalje ne djeluju kao zastupnici ispred DF, te da se nalaže Službi Skupštine da sva prava
koja stranci pripadaju po osnovu dobijenih mandata i  dalje izvršavaju prema Sekretarijatu
Demokratsje fronte. S tim u vezi je sekretar Skupštine dopisom broj: 01/02-01-11361-1/18 od
13.07.2018. godine od sekretara Demokratske fronte tražio pojašnjenje, jer samim činom
podnošenja zahtjeva za iščlanjenje iz političke stranke ne znači da su isti automatski prestali
biti njeni članovi. Dana 19.07.2018. godine na služeni e-mail sekretara Skupštine zaprimljen
je e-mail Generalnog sekretara Demokratske fronte sa priloženim dopisom “Pojašnjenje o
prestanku članstva Samira Lemeša i Midhata Delića” u kojem je navedeno da informišu da je
gospodin Samir Lemeš dana 28.02.2018. godine podnio zahtjev za istupanje iz članstva
Demokratske fronte, te da je dana 02.03.2018. godine imenovanom isporučena potvrda o
istupanju iz članstva broj: S-169/18. Takođe je u istom dopisu navedeno da je gospodin
Midhat Delić podnio zahtjev za istupanje iz članstva dana 06.07.2018. godine, te da je
imenovanom dana 11.07.2018. godine isporučena potvrda o istupanju broj: S-609/18.

Imajući u vidu da su Demokratsku frontu ranije napustili poslanici Faruk Hodžić i
Draženka Subašić, nakon prestanka članstva i dvojice imenovanih poslanika, politička
stranka Demokratska fronta ima samo jednog poslanika u Skupštini Zeničko-dobojskog
kantona, (g-đu Lejlu Imamović-Jamaković), zbog čega ista ne može imati svoj Klub
poslanika, što dalje ima za posljedicu i gubitak predstavnika (predsjednika) Kluba poslanika
Demokratske fronte u Kolegiju Skupštine. Članom 19. Poslovnika Skupštine Zeničko-
dobojskog kantona, propisani su uslovi i načini za formiranje klubova poslanika koji mogu
djelovati u Skupštini Kantona po kojem „Klub može formirati politička stranka sa
najmanje dva poslanika u Skupštini”. Klub poslanika neke političke stranke u Skupštini
Kantona mogu činiti samo oni poslanici koji su na općim izborima 2014. godine bili na listi te
političke stranke za Skupštinu ZDK i kao takvi dobili mandate poslanika u Skupštini ZDK, te
samo jedan od njih može biti predsjednik Kluba te političke stranke.

III) Brisanje tačke 12. u članu 1. Odluke

Članom 4. Odluke o izmjenama i dopunama Poslovnika Skupštine Zeničko-dobojskog
kantona, koja je donesena na 62. sjednici Skupštine Zeničko-dobojskog kantona, održanoj
10.07.2018. godine i koja je stupila na snagu danom donošenjam, brisana je tačka d) člana 15.
Poslovnika Skupštine Zeničko-dobojskog kantona, kojom je bilo utvrđeno da je sekretar
Skupštine član Kolegija Skupštine Zeničko-dobojskog kantona.

Komisija za izbor i imenovanja Skupštine je na 28. sjednici održanoj dana 20.07.2018.
godine, imajući u vidu sve naprijed navedeno, te nakon uvida u svu raspoloživu
dokumentaciju i akte, utvrdila da su ispunjeni uslovi za izmjene Odluke o obrazovanju
Kolegija Skupštine, nakon čega je utvrdila Prijedlog Odluke o izmjenama Odluke o
obrazovanju Kolegija Skupštine, te istu uputila u skupštinsku proceduru.

III-OBJAŠNJENJE PREDLOŽENIH RJEŠENJA
Članom 1. vrše se izmjene sastava Kolegija 7. saziva Skupštine Zeničko-dobojskog kantona.
Članom 2. propisuje se stupanje na snagu Odluke i njeno objavljivanje u “Službenim
novinama Zeničko-dobojskog kantona”, i to tako da se propisuje stupanje na snagu iste

danom njenog donošenja, radi potrebe hitnosti izmjena sastava Kolegija, što je uslov za
nesmetan rad istog.

IV- FINANSIJSKA SREDSTVA
Za provođenje ove Odluke nisu potrebna dodatna finansijska sredstva, osim ranije

planiranih budžetskih sredstava za 2018. godinu.

KOMISIJA ZA IZBOR I IMENOVANJA

